NEW YORK

STATE OF
OPPORTUNITY.

Pou Piblikasyon Imedya: 08/06/2015 GOUVENE ANDREW M. CUOMO

GOUVENE CUOMO ANONSE PLIS PASE 7,500 CHOFE DANJERE PRAL SOTI SOU
WOUT NEW YORK YO AKOZ REGLEMAN Kl Pl SEVE

Gouvéné Andrew M. Cuomo jodia te anonse ke Eta New York te retire 7,521 chofé
danjere sou wout yo depi aplikasyon régleman ki pi sevé sou DWI preske twazan de sa.
Nan septanm 2012, Gouvéné Cuomo te mande Depatman Moté Veyikil pou aplike kek
nan pwoteksyon ki pi sevé nan peyi a kont chofé yo kap kontinye kondwi sou enfliyans
alkol oswa dwog.

“Nou pa pral tolere chofé yo ki toutan ap mete lavi |6t moun an danje, e chif sa yo
montre san dout ke efd nou pou kenbe wout yo ansekirite ap travay,” Gouvéné Cuomo
te deklare. “Nap diminye sou chofé ki pi danjere yo nan eta nou an— e grasa régleman
nou yo ki pi sevé sou DWI, wout New York yo ap vini pi ansekirite pou tout 16t moun kap
vwayaje nan fason ki responsab.”

Depi aplikasyon regleman ki pi sevé yo, DMV te egzamine 8,450 aplikasyon pou rebay
lisans pou moun ki gen twa oswa plis ofans ki gen rapo avék alkol oswa dwog nan
dosye yo. Baze sou revizyon aplikasyon yo, DMV te refize 7,521 moun pou yo resevwa
yon lisans swa peémanan oswa pou senk ane anplis.

DMV definitivman te refize renouvelman pou 3,942 moun paske yo genyen swa:
Senk oubyen sis kondanasyon paske yo tap kondi anba alkdl ouben dwog nan
lavi yo; ouben
Twa oswa kat kondanasyon ki asosye avék alkol ak dwdg nan dénye 25 ane yo
plis omwen yon 10t zak kondi grav pandan peryod sa a.

Yon zak kondi grav gen ladan yon aksidan ki lakdbz moun mouri, yon kondanasyon
dapre Iwa kriminél ki asosye avék kondi machin, yon akimilasyon 20 pwen oswa plis ki
evalye pou vyolasyon nan kondi machin nan dénye 25 ane yo, oswa si moun nan gen
de oswa plis kondanasyon nan kondi ki vo senk pwen oswa plis pou yo chak.

DMV te refize egalman 3,579 chofé adisyonel pou reyentegrasyon lisans yo pou senkan
anplis apre revokasyon akoz twa oswa kat kondanasyon ki gen rap0 a alkdl oswa dwog
men se pa ofans kondwi grav ki te fét nan dénye 25 ane yo. Depi li fin retabli apre

peryod senkan sa, moun sa yo pral resevwa yon lisans pwoblém restriksyon chofé A-2.

Kalite lisans sa limite pou kondwi ale tounen nan travay oswa nan vizit medikal, pami |0t
limitayson, epi souvan li mande pou chofe yo itilize yon anti-demaré sou machin yo
pandan senkan.

“‘Antanke eta, nou dwe kontinye konbat sevéman pwoblém alkol oswa dwog ki gen
pwoblem a kondwi,” te deklare Komisyoné Adjwen DMV Terri Egan. “Régleman nou yo
ki pi sevé nan eta kenbe ofansyé abityél yo andeyd wout nou yo kidonk sitwayen nou yo
ki respekte lalwa kapab vwayaje ansekirite toupatou nan eta nou an.”

Nan yon efd pou konbat chofé kap kondwi sou enfliyans yo nan eta, Gouvéné Cuomo
pa two lontan de sa te anonse yon kanpay milti-medya nan tout eta, itilize pano afichaj,
radyo, TV ak medya sosyal pou fé otomobilis yo sonje konsekans moétel ki genyen nan
kondwi sou enfliyans. Kanpay, ki finanse pa Komite Sekirite WWoutyé Gouvené a_, bati
sou efo ankou eta pou konbat kondwi sou enfliyans epi redwi sou kantite aksidan motel
nan sikilasyon.

Kanpay pano afich avék yon mesaj ‘Chofé ki sou enfliyans yo ap retire lavi. Panse’
mesaj la kounye a ap parét toupatou nan eta. Komite Sekirite Woutyé Gouvene a
egalman te fé yon anons piblik 30 segonn ki pral difize sou estasyon radyo ak
televizyon, nan tout eta.

